                 Нигезләмә

Бөек Ватан сугышында Җиңүнең 70 еллыгына багышланган Муса Җәлил исемендәге III республика фәнни-гамәли конференциясе нигезләмәсе
Республикакүләм фәнни-гамәли конференция «2014-2016 нчы елларга татар халкының милли этник тәңгәллеген саклау дәүләт программасы»н тормышка ашыру максатыннан, Бөек Ватан сугышында Җиңүнең 70 еллыгы, патриот шагыйрь – Муса Жәлилнең тууына 109 ел тулу уңаеннан үткәрелә.
Максаты һәм бурычлары
•
Муса Җәлилнең иҗатын тирәнтен өйрәнү, пропагандалау;

•
укучыларда фәнни-тикшеренү күнекмәләрен формалаштыру;

•
бүгенге көн укучысында әхлак, әдәп идеалларын билгеләү;

•
укучыларда гомумкешелек кыйммәтенә аңлы караш тәрбияләү; эзләнүләрендә иҗадилыкка омтылышларын булдыру;

•
сәләтле балаларны ачыклау һәм аларның үсеше өчен шартлар тудыру.

Конференциядә катнашучылар
 
Конференция эшчәнлегендә гомуми белем бирү оешмаларының 8-11 нче сыйныф укучылары катнаша ала.

Конференцияне оештыручылар
•
Татарстан Республикасы мәгариф һәм фән министрлыгы;
•
Татарстан Республикасы Балтач муниципаль районы Башкарма комитетының мәгариф идарәсе;
•
Татарстан Республикасы Балтач муниципаль районы Карадуган «Себер тракты тарихы» музее;
•
Татарстан Республикасы Балтач муниципаль районы Карадуган урта гомуми белем мәктәбе.
Конференцияне үткәрү шартлары һәм тәртибе
Конференция 2015 нче елның 19 нчы февралендә Балтач муниципаль районы Карадуган  гомуми урта белем мәктәбендә үткәрелә.

Конференция 2 турда үтә. I тур - сайлап алу этабы (читтән торып). Эшләр (язмача һәм электрон вариантта) заявка белән бергә 2015 нче елның 25 нче гыйнварына кадәр Татарстан Республикасы Балтач муниципаль районы Карадуган урта гомуми белем мәктәбенә (422261, Татарстан Республикасы, Балтач районы, Карадуган авылы, Себер тракты, 51; электрон почта npk.2014@mail.ru) җибәрелә. Хезмәтләр татар телендә булырга тиеш. Текстның күләме 8-10 басма биттән артмаска тиеш. Эзләнү эшендә күрсәтмә материаллар (рәсем, схема һәм карта, таблица, фоторәсемнәр) булырга мөмкин.
II тур - оештыру комитеты тикшергәннән соң, уңышлы дип табылган эш авторлары 2015 нче елның 19 нчы февралендә Татарстан Республикасы Балтач муниципаль районы Карадуган урта гомуми белем мәктәбенә фәнни-гамәли конференциягә чакырыла. Укучы үзе сайлаган темага чыгыш әзерли (эзләнү эше, реферат, доклад, эксприменталь материал булырга мөмкин). Икенче турга үткән укучыларның исемлеге Татарстан Республикасы Балтач муниципаль районы Карадуган урта гомуми белем мәктәбе сайтына эленә (https://edu.tatar.ru/baltasi/karaduvan/sch). 

Конференциядә чыгыш ясау вакыты – 3-5 минут. Укучы шушы вакыт эчендә эчтәлекне ачып, төп фикерне җиткерергә тиеш (компьютер презентациясе хуплана).

Эшләр түбәндәге юнәлешләрдә булырга мөмкин:
1. Сугыш чоры балалары һәм аларның тормышы турында эзләнү эшләре (Бөек Җиңүнең 70 еллыгы уңаеннан).

2. Әдәбиятта Бөек Ватан сугышы темасының чагылышы.

3. Җәлил премиясе лауреатлары турында эзләнү эшләре (җирле материалларга нигезләнгән булуы шарт).

4. Татар әдәбиятында һәм сәнгатендә Җәлил һәм Җәлилчеләр образы.

5. Эзләнүләр дәвам итә (Муса Җәлил тормышы яки  иҗаты турында соңгы еллардагы хезмәтләргә күзәтү, табышлар).

Хезмәтнең язылу тәртибе
Эш төзәтүләрсез А4 форматында (шрифт Times New Roman – 14, интервал – 1.5, уңнан – 1.5, сулдан – 2.5, астан – 2, өстән – 1.5) компьютерда басылган булырга тиеш. Эзләнү эшләре папкага тегелеп тапшырыла.

Титул битенә белем бирү оешмасының тулы исеме, районы, укучының фамилиясе, исеме, әтисенең исеме, сыйныфы, тема, эшнең юнәлеше һәм укытучының фамилиясе, исеме, әтисенең исеме языла.

Кереш, йомгак, әдәбият исемелеге, төп өлешнең аерым бүлекләре яңа биттән башлана.

Кулланылган әдәбият яңа юлдан алфавит тәртибендә языла. 

Эзләнү эшләре түбәндәге таләпләргә җавап бирергә тиеш: сайланган теманың яңалыгы (Муса Җәлил исемендәге I, II конференциягә һәм башка конференцияләргә тәкъдим ителмәгән булуы), укучының теманы ачып бирә алуы, композициянең тулылыгы; дәлилле һәм иҗади фикерләү сәләтенә ия булуы; эшнең грамоталы, әдәби телдә язылган, китерелгән фактларның дөрес булуы шарт.
Фәнни эшләр, чыгышларны бәяләү өчен критерийлар

· сайланган теманың яңа, актуаль булуы;

· эшнең фәннилеге;

· проблеманы чишүнең тирәнлеге, тулылыгы;

· әлеге тема буенча эшләүче галимнәрнең фикеренә таяну;

· эшләрнең җирле материалларга нигезләнгән булуы;

· эшнең максатын дөрес билгеләү;

· логик яктан дөрес фикерләү, дәлилләнгән нәтиҗәләр ясау;

· чыгышның композицион бөтенлеге, дәлилле булуы, теманың тулы ачылуы;

· чыгыш ясаучының аралашу культурасы;

· жюри әгъзалары биргән сорауларга җавап бирү дәрәҗәсе.

Конференцияне йомгаклау һәм нәтиҗә ясау
Катнашучыларның чыгышы алдан билгеләнгән критерийлар буенча бәяләнә.
Эксперт комиссиясе утырышы үткәрелә һәм җиңүчеләр турында карар чыгарыла. Эксперт комиссиясе карары турында беркетмә языла.

Җиңүчеләргә Татарстан Республикасы мәгариф һәм фән министрлыгы дипломнары тапшырыла.

Белешмәләр өчен телефоннар: Балтач муниципаль районы Карадуган урта гомуми белем мәктәбе 8(84368) 3-21-19 (сайт https://edu.tatar.ru/baltasi/karaduvan/sch), Балтач районы башкарма комитетының мәгариф идарәсе 8(84368) 2-41-95.

